Republika e Kosovés

Nr.21/19
Daté: 23 Maj 2019

Duke u bazuar né nenin 28, 29, 35 paragrafi (1), neni 54 paragrafi (1) nén-paragrafi 1.9, dhe nenit 66 i Ligjit
pér Mbrojtjen e Konkurrencés Nr. 03/L-229 (Gazeta zyrtare nr.88/25), dhe Ligji Nr. 04/L-226 pér
ndryshimin dhe plotésimin e Ligjit Nr. 03/L-229 pér Mbrojtjen e Konkurrencés, Ligjit nr. 05/L—031 pér
Procedurén e Pérgjithshme Administrative, duke u bazuar né shgetésimet e ngritura nga Ministri i Ministrisé
sé Shéndetésisé z. Uran Ismaili, reagimet e mediave lidhur me tenderin e MSH-sé pér Furnizim me cito
statik nga Lista Esenciale pér barin Imatinib Mesylate 400 mg - mbi dyshimet pér gmimet e larta krahasuar
me ¢mimet e tregut, pas shqyrtimit té Raportit t€ Sekretariatit, Komisioni i Autoritetit Kosovar té
Konkurrencés né mbledhjen e mbajtur me 23.05.2019, merr kété:

VENDIM

I.  Mbyllet procedura hetimore ndaj ndérmarrjeve: Ntsh “Redoni H M”, “Exclusive Corporation”
Shpk dhe “Exclusive” Shpk, e hapur me Konkluzionin Nr. 31/18 i dt. 04.05.2018.

I1.  Komisioni i Autoritetit Kosovar té Konkurrencés konstaton se nuk ka déshmi se ndérmarrjet nén
hetim kané béré kurdisje té ofertave né tenderét e Ministrisé sé Shéndetésisé pér furnizim me barna
nga Lista Esenciale - bari Imatinib Mesylate 400 mg.

I11. Ky vendim hyn né fugi ditén e nénshkrimit nga Komisioni.

ARSYETIM

1. Procedurén e konstatimit té marréveshjeve té ndaluara nga neni 4 i kétij ligji, Autoriteti e fillon sipas
detyrés zyrtare.

2. Autoritetit pas shgetésimeve té ngritura nga Ministri dhe reagimit té mediave ka filluar trajtimin e rastit
sipas detyrés zyrtare. Ministri i Ministrisé sé Shéndetésisé z. Uran Ismaili, ka njoftuar Autoritetin e
Konkurrencés pér dyshimet e tij mbi tenderin e MSH-s€ “Furnizim me Cito statik nga Lista Esenciale”
Llot 17, me Ref: 206-17-3219.111, me dyshim pér kufizim té konkurrencés me marréveshje té ndaluara
nga ndérmarrjet né procesin e prokurimit né Ministriné e Shéndetésisé.

3. Autoriteti, pas shqyrtimit paraprak té hetimit ka ardhur né pérfundim se ka dyshime pér marréveshje té
fshehté né mes té ofertuesve dhe se duhet filluar procedurat hetimore pér tenderét e Ministrisé sé



Shéndetésisé respektivisht kontratat, aneks kontrata publike kornizé t& MSH-sé pér furnizim me cito
statik respektivisht Llotet e pércaktuara ndér vite né tenderét pér barin Imatinib Mesylate 400 mg, si¢
jané:

1. Kontrata me Ref: 206/011//098/111 — Lloti 6.

2. Kontrata me Ref: 206/011//098/111 — Lloti 6 — Aneks Kontraté pér kontratat publike kornizé.

3. Kontrata me Ref: 206/16/003/111 — Lloti 10.

4. Draft Kontrata me Ref: 206/017/030/111 — Lloti 17.

PROCEDURA E NDJEKUR NGA AUTORITETI

Pér t’i vértetuar pretendime e veta, Autoriteti Kosovar i Konkurrencés duke u bazuar né nenin 35 dhe
36 té Ligjit pér Mbrojtjen e Konkurrencés ka hapur proceduré hetimore me Konkluzion Nr. 31/18 i dt.
04.05.2018 ndaj ndérmarrjeve: “Ntsh “Redoni H M”, “Exclusive Corporation” Shpk dhe “Exclusive”
Shpk.

Gjaté periudhés hetimore kemi mbajtur takime me zyrtar t¢ MSH-sé. Nga kéta takime kemi kérkuar gé
té na informojné mbi procedurat e prokurimit pér furnizim nga Lista Esenciale e barnave konkretisht
bari Imatinib Mesylate 400 mg si dhe kemi kérkuar dokumentacionet e nevojshme pér analizim dhe
vlerésim té rastit.

Mé daté 02.11.2017 zyrtarét e Autoritetit kané dalur né terren pér té hulumtuar tregun lidhur me gmimet
e tregut pér barin Imatinib Mesylate 400mg.

Me datén 10.01.2018 Autoriteti ka kérkuar nga SHSKUK gé té na sigurojé dokumentacionin pér
vlerésim, si: Kontratén pér Llotin e caktuar té tenderit pér furnizim me barin Imatinib Mesylate 400 mg
pér vitin 2015; Kérkesén pér furnizim nga Autoriteti kontraktues dhe Faturat (komplet Iénda gé éshté
paguar nga zyra e financave té SHSKUK-sé) e furnizimeve pér barin Imatinib Mesylate 400 mg pér
vitin 2015 dhe 2016 nga kompania kontraktuese; Numri i sasisé sé furnizuar nga operatori ekonomik
té pranuara nga autoriteti kontraktues pér vitet 2015 dhe 2016.

Me datén 24.04.2018 zyrtarét e Autoritetit kané marré pjesé si vézhgues né seancén e Organit Shgyrues
té Prokurimit lidhur me shqyrtimin e ankesés sé operatorit ekonomik Ntsh Redoni H M kundér vendimit
pér anulim té Ministrisé s¢ Shéndetésisé pér aktivitetin e prokurimit “Furnizim me Cito statik”’nga
Lot.17 me nr. prokurimi 206/17/3219/111.

Zyrtaré e Autoritetit gjaté muajve Korrik dhe Gusht 2018 ka mbajtur takime pér marrjen e informatave
né zyret e AKK-sé me pérfagésuesit e paléve né proceduré.

Me datén 16.08.2018 zyrtarét e Autoritetit kané mbajtur takim né Agjenciné pér Produkte dhe Paisje
Medicinale me zyrtaré té Departamentit té Licencimit, tema e takimit ishte marrja e informatava lidhur
me rastin. Nga ky takim kemi kérkuar dokumentacionin e ndérmarrjeve gé jané té licencuara pér import
té barit Imatinib Mesylate 400 mg.

Me datén 17.08.2018 kemi mbajtur takim né Policiné e Kosovés respektivisht Departamentin pér
Hetimin e Krimeve Ekonomike dhe Korrupsionit.



9. Me datén 12.09.2018 ju kemi drejtuar ATK-s&, me kérkesé pér marrjen informatave pér pérmbledhjen
e té dhénave pér té gjithé té punésuarit e paragitur né ATK té ndérmarrjeve nén hetim.

10. Me datén 12.09.2018 Autoriteti me shkresé ka kérkuar nga Fondi Pensional i Kosovés - TRUST, mbi
pérmbledhjen e bilancit t& kursimeve pensionale dhe detajet e transaksionit pér té gjithé té punésuarit
té paragitur né TRUST té ndérmarrjeve nén hetim.

11. Kérkesa nga Dogana e Kosovés pér informata mbi importet e ndérmarrjeve nén hetim.

PRETENDIMET E AUTORITETIT

Autoriteti Kosovar i Konkurrencés me daté 4 maj 2018 ka marré Konkluzion Nr. 31/18 pér fillimin e
procedurés hetimore ndaj: 1. Ntsh Redoni H M. 2. Exclusive Corporation Shpk. 3. Exclusive Shpk, pér
shkak té dyshimit pér marréveshje té ndaluar ose praktikave té bashkérenduara né kuptim té nenit 4 té Ligjit
pér Mbrojtjen e Konkurrencés Nr. 03/L-229, né proceset tenderuese té Ministrisé sé Shéndetésisé, pér barin
Imatinib Mesylate 400 mg.

PALET NE PROCEDURE

1. Duke i’ureferuar Konkluzionit Nr. 31/18 t& Komisionit té Autoritetit Kosovar t&€ Konkurrencés, té datés

04.05.2018, palé né proceduré jané:

a. Ntsh “Redoni HM” - Nr. Regj. biznesit: 70595451, Adresa: Rr. Behar Begolli PN, Prishtiné.

b. “Exclusive Corporation” Shpk - Nr. Regj. biznesit: 810035495, Adresa: Hilmi Rakovica, Nr. 43,
Prishtiné.

c. “Exclusive” Shpk - Nr. Regj. biznesit: 7047927, Adresa: Abdullah Tahiri PN, Prishtiné.

2. Objekti i hetimit jané marréveshje e ndaluara né mes té ofertuesve pér tenderét e Ministrisé sé
Shéndetésisé respektivisht kontratat, aneks kontrata publike kornizé té MSH-sé pér furnizim me
citostatik gjegjésisht Llotet e pércaktuara ndér vite né tenderét pér barin Imatinib Mesylate 400 mg, si¢
jané:

o Kontrata me Ref: 206/011//098/111 — Lloti 6.

e Kontrata me Ref: 206/011//098/111 — Lloti 6 — (Aneks Kontraté pér kontratat publike kornizg).
o Kontrata me Ref: 206/16/003/111 — Lloti 10.

o Draft Kontrata (e pa nénshkruar) me Ref: 206/017/030/111 — Lloti 17.

PERCAKTIMI | TREGUT RELEVANT

1. Tregu pérkatés apo relevant
Tregu gjeografik - duke iu referuar nenit 6 t¢ Udhézimit Administrativ pér ményrén dhe kriteret e
pércaktimit té tregut pérkatés Nr. 02/2018, bazuar né analizén e Kétij rasti, tregu gjeografik do té
konsiderohet territori i Republikés sé Kosovés.

2. Tregu i produktit éshté:



Tregu Farmaceutik né vend pérkatésisht produkti apo bari Imatinib Mesylate 400 mg. Ky bari béné pjesé
né grupin e Cito statikéve né Listén e Barnave Esenciale, i cili pércaktohet si Imatinib Mesylate 400 mg né
specifikacionet e tenderéve té Ministrisé sé Shéndetésisé.

ANALIZA E KONKURRENCES

1. Pér té analizuar rastin nga kéndvéshtrimi i rregullave t& Konkurrencés, Autoriteti ka trajtuar rastin
né€ kuptim t€ nenit Nenin 4 t€ Ligjit pér Mbrojtjen e Konkurrencés “Marréveshje té€ Ndaluar” pér té
vértetuar nése ka pasur manipulim té ofertave (BIDRIGGING), konkretisht nése ndérmarrjet kané
zbatuar parimin e Rotacionit (BidRotation) pér té fituar kontratat né tenderét publik né Ministriné
e Shéndetésisé.

2. Marréveshjet e ndaluara né oferta ndodhin kur ndérmarrjet (operatorét ekonomik), té cilét
supozohet té konkurrojné, né ményré té fshehté bien dakord pér rritjen e ¢mimeve ose uljen e
cilésisé sé produkteve (t& mirave apo shérbimeve) pér blerésit (autoritetet kontraktore), té cilét
déshirojné té sigurojné produktet dhe shérbimet népérmjet njé procesi prokurimi. Institucionet
publike dhe private shpesh mbéshteten né njé proces konkurrues ofertash pér té realizuar njé
pérdorim sa mé té miré té parasé. Njé proces konkurrues mund té sigurojé cmime té uléta apo cilési
mé té miré dhe ndryshim (risi) vetém nése ndérmarrjet (operatorét ekonomik) konkurrojné me té
vérteté (vendosin kushtet dhe kriteret e tyre me ndershméri dhe né ményré té pavarur). Marréveshjet
e ndaluara né oferta mund té béhen né vecanti té& démshme, nése ato prekin prokurimet publike.
Kéto marréveshje sjellin pasoja pér blerésit dhe taksapaguesit, ulin besimin publik né njé proces
konkurrues dhe zvogélojné pérfitimet nga njé treg konkurrues.

3. Autoriteti Kosovar i Konkurrencés sipas Ligjit pér Mbrojtjen e Konkurrencés, neni 66: “Zbatimi i
kétij ligji duhet t€ jeté né pajtim me direktivat e Bashkimit Evropian” andaj kemi konsultuar
Udhézuesin e OECD-s¢ “Mbi luftimin e marréveshjeve té ndaluara né oferta né prokurimet
publike” pér té€ vértetuar n€se nd€rmarrjet nén hetim kané pérdorur parimin e Rotacionit pér té
fituar tenderét pér furnizim me barna nga Lista Esenciale pér barin Imatinib Mesylate 400 mg né
Ministriné e Shéndetésisé. Sipas kétij udhézuesi t¢ OECD-sé, né skemat e parimit té rotacionit té
ofertave, ndérmarrijet e pérfshira né kurdisje/manipulim té ofertave merren vesh gé té konkurrojné
por njéra té térhiget nga té genurit fitues i tenderit (zakonisht ofertuesi me ¢mimin mé té ulét, i cili
kété heré ta I&shoj radhén ndérmarrijes tjetér), P.sh: - pjesémarrésit né marréveshje mund té zgjedhin
té ndajné me péraférsi volume vlerash monetare té barabarta pér grupe té caktuara kontratash pér
secilén ndérmarrje, ose té ndajné volume gé korrespondojné me madhésiné e ¢do ndérmarrjeje.

4. Autoriteti Kosovar i Konkurrencés ka pérdorur metodén OECD-sg, pér té hulumtuar prokurimet
publike té kétyre kontratave né Ministriné e Shéndetésisé, ndér format mé té njohura té
marréveshjeve né oferta né prokurim publik, ményrat se si ofertuesit bien dakord té eliminojné
konkurrencén, indikatorét e marréveshjeve né oferta, listén e karakteristikave gé ndihmojné
marréveshjen, reduktimin e koordinimit té sjelljes né procesin e prokurimeve, risku i tenderimeve
né marréveshje, etj. Bazuar né kété metodologji éshté vlerésuar sjellja e operatoréve ekonomik
(ofertuesve) té cilét kishin ofertuar né Ministriné e Shéndetésisé nga operatorét ekonomik “Ntsh
“Redoni H M”, “Exclusive Corporation” Shpk dhe “Exclusive” Shpk.

5. Ndérmarrja Exclusive Shpk produktin Imatinib Mesylate 400 mg e ka shitur me ¢mim té cilin e ka
kontraktuar me Ministriné e Shéndetésisé, ndérsa pas skadimit té kontratés me kété institucion
produktin e larté cekur ka shitur me ¢mim mé té liré, sipas deklarimit t€ pérfagésuesve té

ndérmarrjes Exclusive Shpk arsyeja e uljes sé ¢cmimit ka gené pér shkakun se: produktet
farmaceutike e kané afatin e skadimi 1-3 vjet, ndérsa bari Imatinib Mesylate 400 mg ka afat 3-5
vjet, e kjo ka réndési né ¢mim, sepse kompanité farmaceutike vlerésojné se ma ekonomike éshté
gé té shesim produktin me ¢mim mé té ulét se sa me shkatérruar, ngase kostoja e shkatérrimit éshté
mé e madhe.

6. Ndérsa ndérmarrja Ntsh “Redoni H M”, produktin Imatinib mesylate 400 mg nuk e ka shitur me
pakicé por vetém me shumicé né ato institucione me té cilat ka pas kontraté.

7. Autoriteti i Konkurrencés né tenderin pér furnizim nga lista esenciale e barnave pér barin Imatinib
Mesylate 400 mg ka konstatuar se ndérmarrjet nuk kané fituar tender té pérafért pér nga sasia dhe
¢mimi, sipas ¢mimit dhe sasisé nuk éshté e pérafért pér té konstatuar se kompanité jané koordinuar,
ndonése né dukje té paré kemi radhitje té fitimit t& tenderéve né Ministriné e Shéndetésisé, por
arsyetimi ekonomik nuk pérputhet me géllimin sepse po té ishte duke u zbatuar parimi i rotacionit
do té ishte pérputhur ¢cmimi i kontratave dhe sasia e furnizimit.

8. Autoriteti ka evidentuar faktin se ndérmarrjet gjaté proceseve tenderuese né Ministriné e
Shéndetésisé kané parashtruar ankesa té ndryshme brenda Ministrisé, Organit Shqyrtues té
Prokurimit dhe me Padi né Gjykatén Themelore.

9. Autoriteti, gjaté procedurés hetimore kundér ndérmarrjeve Ntsh Redoni H M, Exclusive
Corporation Shpk, Exclusive Shpk ka zhvilluar aktivitete me kérkesa té ndryshme né institucione,
nga palét né proceduré dhe palé tjera me géllim té vértetimit té ploté té gjendjes faktike né procesin
e tenderimit pér barin Imatinib Mesylate 400 mg né Ministring e Shéndetésisé. Eshté kérkuar nga
Fondi i Kursimeve Pensionale t& Kosovés, regjistri i népunésve té paraqitur né TRUST i
ndérmarrjeve nén hetim, pér té vértetuar nése ndonjé punétor i tyre né té kaluarén ka punuar né
ndérmarrjet respektive, po ashtu edhe nga ATK-ja éshté dérguar e njéjta kérkesé.

10. Gjaté analizimit dhe verifikimit té té dhénave nga TRUST-i dhe ATK-ja kemi vértetuar se nuk ka
pas ndonjé person i cili ka pas shkémbim té punétoréve té ndérmarrjeve e as ndonjé piké
pérbashkésie né mes tyre.

11. Autoriteti ka kontrolluar/verifikuar llogarit bankare té ndérmarrjeve Ntsh "Redoni H M",
"Exclusive" Shpk dhe Exclusive Corporation Shpk né bankat: Raiffeisen Bank né periudhén
01.01.1014 deri mé datén 31.12.2017, NLB Bank né periudhén 01.01.2014 deri mé 29.08.2018 dhe
Banka Kombétare Tregtare (BKT) né periudhén 01.01.2014 deri mé 29.08.2018. Nga analiza dhe
verifikimi i kétyre té dhénave nuk éshté gjetur ndonjé transaksion nga llogarit bankare né mes té
ndérmarrjeve nén hetim.

12. Autoriteti, po ashtu ka verifikuar librat blerés dhe shités té ndérmarrjeve nén hetim dhe né bazé té
analizés dhe vértetimit té gjendjes faktike né libra nuk ka hasur ndonjé shité blerje ndérmjet
ndérmarrjeve nén hetim.

Andaj pér nga sa u tha mé larté lidhur me ¢éshtjen, Komisioni vendosi si né diapozitiv té kétij vendimi.

Késhilla juridike: Kundér kétij vendimi nuk é&shté e lejuar ankesa por pala me padi mund té iniciojé
konflikt administrativ prané gjykatés kompetente pér ¢éshtje administrative.

